
Ijro uchun.
Sharof Rashidov nomidagi Samarqand davlat universiteti Kengashining 

2025-yil dekabr oyida o‘tkazilgan yig‘ilishi



QARORLARI 

         KUN TARTIBI:


1. Sport musobaqalari tashkil etilishi, “Talabalar ligasi”, “Besh tashabbus olimpiadasi” musobaqalarida universitet talabalari ishtiroki.


Ma’ruzachi: yoshlar masalalari va ma’naviy-ma’rifiy ishlar bo‘yicha birinchi prorektor  S.B.Abbasov.

2. 2025-yilda ilmiy tadqiqotchilik sohasida erishilgan yutuqlar, muammolar va vazifalar.


Ma’ruzachi: ilmiy ishlar va innovatsiyalar bo‘yicha prorektor H.A.Xushvaqtov.


3. Markaziy Osiyo xalqlari tillari va madaniyati institutida mutaxassis-kadrlar tayyorlashning sifati, ularning mamlakat taraqqiyotiga muvofiqligi va institutning akademik faoliyati haqida.


Ma’ruzachi: Markaziy Osiyo xalqlari tillari va madaniyati instituti direktori prof.J.D.Eltazarov.


4. 2025-2026-o‘quv yili qabul komissiyasi faoliyati haqida.


Ma’ruzachi: qabul komissiyasi mas’ul kotibi S.O‘roqov.





5. Har xil masalalar. 


1-masala. Sport musobaqalari tashkil etilishi, “Talabalar ligasi”, “Besh tashabbus olimpiadasi” musobaqalarida universitet talabalari ishtiroki.

Ma’ruzachi: yoshlar masalalari va ma’naviy-ma’rifiy ishlar bo‘yicha birinchi prorektor  S.B.Abbasov.

Yoshlar masalalari va ma’naviy-ma’rifiy ishlar bo‘yicha birinchi prorektor  S.B.Abbasovning “Sport musobaqalari tashkil etilishi, “Talabalar ligasi”, “Besh tashabbus olimpiadasi” musobaqalarida universitet talabalari ishtiroki” haqidagi ma’ruzasi tinglanib, atroflicha muhokama etilgach














QAROR QILINDI:





1. Yoshlar masalalari va ma’naviy-ma’rifiy ishlar bo‘yicha birinchi prorektor  Abbasov Subxon Burxonovichning “Sport musobaqalari tashkil etilishi, “Talabalar ligasi”, “Besh tashabbus olimpiadasi” musobaqalarida universitet talabalari ishtiroki” haqidagi ma’ruzasi ma’lumot uchun qabul qilinsin.

2. Universitet miqyosida o‘tkazilayotgan sport musobaqalari qamrovi kengaytirilsin, universitet va institutlar, fakultetlar terma jamoalari faoliyati kuchaytirilsin va ularning viloyat hamda respublika sport musobaqalarida faol ishtirok etishlari ta’minlansin.

Mas’ullar: yoshlar masalalari va ma’naviy-ma’rifiy ishlar bo‘yicha birinchi prorektor S.Abbasov, psixologiya va ijtimoiy-siyosiy fanlar fakulteti dekani Z.Mo‘minova, universitet sport klubi raisi o‘rinbosari F.Oblanazarov.

Muddati: o‘quv yili davomida.

3. Universitetda faoliyat yuritayotgan sport to‘garaklariga talabalar qamrovi yanada kengaytirilsin, to‘garaklar mashg‘ulotlarining sifati va natijadorligini oshirish choralari ko‘rilsin. 

Mas’ullar: yoshlar bilan ishlash, ma’naviyat va ma’rifat boshqarmasi boshligʻi X.To‘xtayev, direktorlar, dekanlar, universitet sport klubi raisi o‘rinbosari F.Oblanazarov, tyutorlar.

Muddati: o‘quv yili davomida.

4. Universitetda mavjud to‘rtta yopiq sport inshooti faoliyatini yanada takomillashtirish, sport (futbol, voleybol, gandbol va boshqa) federatsiyalari bilan hamkorlikni kengaytirish bo‘yicha chora-tadbirlar ishlab chiqilsin.

Mas’ullar: yoshlar bilan ishlash, ma’naviyat va ma’rifat boshqarmasi boshligʻi X.To‘xtayev, psixologiya va ijtimoiy-siyosiy fanlar fakulteti dekani Z.Mo‘minova, universitet sport klubi raisi o‘rinbosari F.Oblanazarov.

Muddati: 2 oy.

5. Universitet professor-o‘qituvchilari va xizmatchi-xodimlarini ommaviy sportga jalb etish uchun “Rektor kubogi”, shuningdek, boshqa sport turlari bo‘yicha musobaqalar yil davomida uzluksiz tashkil etib borilsin va o‘tkaziladigan tadbirlar mas’ullar tomonidan qat’y nazoratga olinib, g‘oliblar moddiy va ma’naviy rag‘batlantirilsin.

Mas’ullar: yoshlar bilan ishlash, ma’naviyat va ma’rifat boshqarmasi boshligʻi X.To‘xtayev, moliya-iqtisod ishlar bo‘yicha prorektor I.Rahmonov, institutlar direktorlari, fakultetlar dekanlari va universitet sport klubi raisi o‘rinbosari F.Oblanazarov.

Muddati: o‘quv yili davomida.
6. Universitet Kengashi yig‘ilishining qarorlari ijrosini nazorat qilish yoshlar masalalari va ma’naviy-ma’rifiy ishlar bo‘yicha birinchi prorektor S.Abbasov zimmasiga yuklatilsin.

2-masala. 2025-yilda ilmiy tadqiqotchilik sohasida erishilgan yutuqlar, muammolar va vazifalar.
Ma’ruzachi: ilmiy ishlar va innovatsiyalar bo‘yicha prorektor H.A.Xushvaqtov.


Ilmiy ishlar va innovatsiyalar bo‘yicha prorektor H.A.Xushvaqtovning “2025-yilda ilmiy tadqiqotchilik sohasida erishilgan yutuqlar, muammolar va vazifalar” haqidagi ma’ruzasi tinglanib, muhokama etilgach






QAROR QILINDI:





1. Ilmiy ishlar va innovatsiyalar bo‘yicha prorektor H.A.Xushvaqtovning “2025-yilda ilmiy tadqiqotchilik sohasida erishilgan yutuqlar, muammolar va vazifalar” haqidagi ma’ruzasi ma’lumot uchun qabul qilinsin. 
2. Ilmiy tadqiqot ishlarini xalqaro standartlar darajasiga olib chiqish hamda samaradorligi(tijoratlashtirish darajasi)ni oshirish maqsadida institutlar,  fakultetlar va kafedralar faoliyatini baholashning asosiy samaradorlik ko‘rsatkichlari (KPI-Key Performance Indicators) yagona mexanizmi ishlab chiqilib, joriy qilinsin hamda har chorakda monitoring olib borish yo‘lga qo‘yilsin. 

Mas’ul: ilmiy ishlar va innovatsiyalar bo‘yicha prorektor H.A.Xushvaqtov.

Muddat: 2026-yil 1-fevralgacha

3. Ilmiy natijalarning samaradorligini oshirish: ilmiy maqolalarni impakt-faktori yuqori bo‘lgan (Scopus va Web of Science bazasidagi) xalqaro jurnallarda chop ettirishni, patentlash va intellektual mulkni himoya qilish bo‘yicha ishlarning bajarilishini ta’minlash uchun har bir professor-o‘qituvchining aniq chora-tadbirlar rejasi ishlab chiqilsin.

Mas’ul: institutlar direktorlari va fakultetlar dekanlari, kafedralar mudirlari.

Muddat: 2026-yil 15-yanvargacha va doimiy.

4. Ilmiy faoliyat bilan shug‘ullanib kelayotgan iqtidorli yoshlarning ilmiy g‘oyalarini rag‘batlantirish, ularni xorijiy universitetlar va ilmiy markazlarga magistratura, doktoranturaga o‘qishga yuborish va stajirovkalarini tashkil etish uchun har bir kafedraning 2026-yil uchun rejasi ishlab chiqilsin hamda bajarilishi monitoringi yo‘lga qo‘yilsin. 

Ma’sul: prorektorlar H.A.Xushvaqtov, A.R.Ahatov, kafedralar mudirlari, institutlar va fakultetlar rahbarlari.

Muddat: 2026-yil 15-yanvargacha va doimiy.

5. Davlat ilmiy-texnik dasturlari va sohalar buyurtmalari doirasida olib borilayotgan tadqiqotlar hamda xorijiy oliy ta’lim muassasalari, ilmiy-tadqiqot institutlari bilan qo‘shma loyihalarda kafedralarning faol ishtirokini ta’minlash choralari ko‘rilsin. 

Mas’ullar: institutlar direktorlari va fakultetlar dekanlari, kafedralar mudirlari.

Muddat: 2026-yil davomida, doimiy.

6. Kafedralarning 2026-yil uchun ilmiy tadqiqot ishlari hamda 5 yillik tematik ish rejalari ishlab chiqilsin va tasdiqdan o‘tkazilsin. 

Mas’ullar: prorektor H.A.Xushvaqtov, kafedralar mudirlari.

Muddat: 2026-yil 20-yanvargacha.
7. Ilmiy kengashlar va ilmiy seminarlar faoliyati samaradorligini oshirish, himoya qilinayotgan dissertatsiyalar sifatiga, Oliy attestatsiya komissiyasi talablariga to‘liq javob berishiga jiddiy e’tibor qaratilsin. 

Mas’ullar: ixtisoslashgan ilmiy kengashlar va ular huzuridagi ilmiy seminarlar raislari.

Muddat: 2026-yil davomida, doimiy.



8. Universitet Kengashi yig‘ilishining mazkur qarorlari ijrosining nazorati ilmiy ishlar va innovatsiyalar bo‘yicha prorektor H.A.Xushvaqtov zimmasiga yuklatilsin.
3-masala. Markaziy Osiyo xalqlari tillari va madaniyati institutida mutaxassis-kadrlar tayyorlashning sifati, ularning mamlakat taraqqiyotiga muvofiqligi va institutning akademik faoliyati haqida.

Ma’ruzachi: Markaziy Osiyo xalqlari tillari va madaniyati instituti direktori professor J.D.Eltazarov.

Markaziy Osiyo xalqlari tillari va madaniyati instituti direktori professor J.D.Eltazarovning “Markaziy Osiyo xalqlari tillari va madaniyati institutida mutaxassis-kadrlar tayyorlashning sifati, ularning mamlakat taraqqiyotiga muvofiqligi va institutning akademik faoliyati haqida”gi ma’ruzasi Kengash yig‘ilishida atroflicha muhokama etilib, ma’ruzada qayd etilgan kamchiliklarni bartaraf etish maqsadida 










QAROR QILINDI: 






1. Markaziy Osiyo xalqlari tillari va madaniyati instituti direktori professor J.D.Eltazarovning “Markaziy Osiyo xalqlari tillari va madaniyati institutida mutaxassis-kadrlar tayyorlashning sifati, ularning mamlakat taraqqiyotiga muvofiqligi va institutning akademik faoliyati haqida”gi ma’ruzasi ma’lumot uchun qabul qilinsin. 


2. Iqtidorli yosh olimlar va professor-o‘qituvchilarni xorijiy ta’lim muassasalariga tajriba orttirish uchun hamda iqtidorli talabalarni magistratura va doktoranturaga (PhD) o‘qishga yuborishni tashkil etish bo‘yicha aniq manzilli choralar belgilansin va nazoratga olinsin.

Mas’ullar: institut direktori, barcha kafedralar mudirlari, ilmiy rahbarlar.
   
Muddat: o‘quv yili davomida.
3. Institut tarkibidagi kafedralarda faoliyat yuritayotgan ilmiy darajasiz o‘qituvchilar va tayanch doktoranturani bitirib, falsafa doktorligi (PhD) dissertatsiyasini himoya qilmagan tadqiqotchilarning dissertatsiyalari himoyasi boʻyicha tegishli shart-sharoitlar yaratib berilsin va nazoratga olinsin.
Mas’ullar: institut direktori, barcha kafedralar mudirlari, ilmiy rahbarlar.
   
Muddat: o‘quv yili davomida.
4. Institut tarkibidagi kafedralar va markazlarda amaliy tadqiqotlarni, jumladan, xorijiy ilmiy grantlarni ko‘paytirish, professor-o‘qituvchilar va ilmiy xodimlarning ilmiy ishlanmalari, g‘oyalari va texnologiyalarini iqtisodiyotning real tarmoqlariga tatbiq etish, patent va litsenziyalar olish, monografiyalar va darsliklar chop etish bo‘yicha ishlari kuchaytirilsin va ijrosi ta’minlansin.

Mas’ullar: institut direktori, barcha kafedralar mudirlari, markaz rahbarlari.
  
 Muddat: o‘quv yili davomida.
5. Institut tarkibidagi kafedralarda Q1 va Q2 kvartilli ilmiy jurnallarda e’lon qilinadigan  maqolalar ulishini yanada ko‘paytirish, ilmiy darajali professor-o‘qituvchilarning “SCOPUS” va “Web of Science” bazalardagi h-indekslarini 10 va undan yuqoriga ko‘tarish bo‘yicha tadbirlar rejasi ishlab chiqilsin va ijrosi ta’minlansin.

Mas’ullar: institut direktori, barcha kafedralar mudirlari.
Muddat: o‘quv yili davomida.
6. Institut tarkibidagi kafedralarda xalqaro reytingda yuqori uch yuztalik ro‘yxatiga kiruvchi oliy ta’lim muassasalarida ilmiy daraja oluvchi mutaxassis-kadrlar tayyorlash va xorijiy oliy ta’lim muassasalari bilan akademik almashuv dasturlarida institut talabalarining ishtirokini ko‘paytirish bo‘yicha manzilli chora-tadbirlar ishlab chiqilsin hamda ularning bajarilishi bo‘yicha monitoring qilib borilsin.

Mas’ullar: institut direktori, barcha kafedralar mudirlari.
Muddat: doimiy.
7. Universitet Kengashi yig‘ilishining mazkur qarorlari ijrosining nazorati Markaziy Osiyo xalqlari tillari va madaniyati instituti direktori professor J.D.Eltazarov zimmasiga yuklatilsin.

4-masala. 2025-2026-o‘quv yili qabul komissiyasi faoliyati haqida.

Ma’ruzachi: 2025-2026-o‘quv yili qabul komissiyasi mas’ul kotibi S.O‘roqov.
Universitetning 2025-2026-o‘quv yili qabul komissiyasi mas’ul kotibi S.O‘roqovning “2025-2026-o‘quv yili qabul komissiyasi faoliyati haqida”gi ma’ruzasi Kengash yig‘ilishida atroflicha muhokama etilib














QAROR QILINDI: 






1. Universitetning 2025-2026-o‘quv yili qabul komissiyasi mas’ul kotibi S.O‘roqovning “2025-2026-o‘quv yili qabul komissiyasi faoliyati haqida”gi ma’ruzasi ma’lumot uchun qabul qilinsin. 

2. Samarqand davlat universiteti qabul komissiyasining 2025-2026-o‘quv yili qabuli davridagi faoliyati qoniqarli deb baholansin.







3. Keyingi o‘quv yili qabul jarayonlarida “Universitet qabul komissiyasining maslahat markazi”, “Call center” xodimlariga faoliyat yuritishlari uchun yetarli shart-sharoit yaratilsin, o‘z xizmat vazifasiga sidqidildan yondashgan mas’ullar va texnik xodimlarni moddiy hamda ma’naviy rag‘batlantirish yo‘lga qo‘yilsin.








Mas’ul: prorektorlar A.Soliyev, I.Rahmonov. 






4. Keyingi o‘quv yillari uchun mintaqaviy talablar va ehtiyojlarni hisobga olgan holda universitetning kunduzgi, masofaviy va kechki ta’lim yo‘nalishlari bo‘yicha qabul rejalarini shakllantirish yuzasidan takliflar ishlab chiqilsin.






Mas’ul: o‘quv ishlari bo‘yicha birinchi prorektor A.Soleyev, institutlar direktorlari, fakultetlar dekanlari, marketing va talabalar bilan ishlash bo‘limi.





5. Universitetda 2025-2026-o‘quv yili qabuli davomida to‘lmay qolgan ta’lim yo‘nalishlari bo‘yicha abituriyentlarning qiziqishlarini orttirish uchun respublika ommaviy axborot vositalarida, internet ijtimoiy tarmoqlarida targ‘ibot-tashviqot ishlari olib borish va ushbu yo‘nalishlarning jozibadorligini yanada oshirish choralari ko‘rilsin.







Mas’ul: prorektor A.Soliyev, direktorlar, dekanlar, marketing va talabalar bilan ishlash bo‘limi, universitet matbuot markazi xodimlari.







6. Universitetning rasmiy veb-saytida yangi o‘quv yili qabuli talablari haqida batafsil va aniq ma’lumotlar berib borilsin, abituriyentlarni qiziqtiradigan savollarga tezkor javob berish imkonini beradigan ONLAYN chatlar, forumlar tashkil etilsin, qabul komissiyasi jamoasiga axborot ko‘magi yanada kuchaytirilsin.








Mas’ul: prorektor S.Abbasov, universitet matbuot hamda raqamli ta’lim texnologiyalari markazlari xodimlari.











7. Universitet Kengashi yig‘ilishining mazkur qarorlari ijrosining nazorati o‘quv ishlari bo‘yicha birinchi prorektor A.Soleyev zimmasiga yuklatilsin.

